
Navro‘zning xalqaro ahamiyati: Madaniyatlararo muloqot sari
O‘zbekiston  Respublikasi  Fanlar  akademiyasi  O‘zbekistonning  eng  yangi  tarixi  masalalari  bo‘yicha
Muvofiqlashtiruvchi  metodik  markazi  katta  ilmiy  xodimi,  professor  G.I.Yuldashevaning  “Navro‘z:  Xalqaro
munosabatlarga ta’sir  ko‘rsatish salohiyati”  nomli  maqolasi  “Zamonaviy dunyoda Navro‘z”  to‘plamida
nashr etildi. Mazkur kitob  Eronning Allameh Tabatabaei universiteti nashriyoti tomonidan chop etildi.

    

Kitob Navro‘zni madaniyatlararo nuqtai nazardan o‘rganadi va uning keng madaniy makonda xalqlarni
qanday birlashtirishini namoyish etadi. Ushbu yondashuvda Navro‘z shunchaki taqvim bayrami emas, balki
madaniy muloqot shaklidir. Eron sivilizatsiyasi va madaniyatida chuqur ildiz otgan Navro‘z tabiat va uning
sikllari, shuningdek, vaqt o‘tishi bilan bog‘liq. U yangilanish va qayta tug‘ilish orqali inson hayotiga yangi
ma’no berish qobiliyatiga ega.

Professor G.I. Yuldashevaning mazkur maqolasi Navro‘z bayramining zamonaviy talqinini ochib berib, uni
nafaqat tarixiy-madaniy meros, balki xalqlar o‘rtasida muloqot va hamkorlikni rivojlantiruvchi muhim omil

sifatida  yoritadi.  Allameh  Tabatabaei  universiteti  tomonidan  chop  etilgan  to‘plam  Navro‘zning  keng
madaniy makondagi birlashtiruvchi rolini ilmiy asosda ko‘rsatadi.
Shu  bilan  birga,  Navro‘z  Eron  sivilizatsiyasi  bilan  bog‘liq  holda  yangilanish,  uyg‘onish  va  hayotiy
qadriyatlarni aks ettiruvchi universal hodisa sifatida talqin etiladi.
Umuman olganda, ushbu ilmiy ishning asosiy maqsadi — ilmiy hamjamiyatni rivojlantirish, ilmiy etikani
mustahkamlash  hamda  akademik  nashrlar  sifatini  oshirishdan  iborat  bo‘lib,  u  Navro‘zning  xalqaro
ahamiyatini yanada chuqurroq anglashga xizmat qiladi.


